
Hivuliqti Taptuna Tuhaqtitiyuq Ministat unniudjutikhainik 
aulanikunnitlu aallannguqtitauliqtut 

IQALUIT, Nunavut (Tarium Hikutirvia  28, 2014) – Hivuliqti Taptuna ublumi ihuaqhaiffaktuq 
ministariyainik unniudjutikhainiklu aulanikunnitniklu ihuatqiyamik hivulliutiyakhainik atani 
titirarikhimayunik umani Sivumut Abluqta. Himmautikhait atuqtauliqtukhat Ubluiqtirvia 5, 2014. 
 
“Malikhugit ministait uqautigihimayait katimatitlutik Tikiraryuami, ihuaqhailiqtugut 
ihiviriupfarutikhainik havakhaniklu pidjutikhainik nunataaqautauhimayut Kavamanga Nunavut,” 
uqaqtuq Hivuliqti Taptuna. 
 
Hivuliqti Taptuna tiliuqtait Hivulliuqtiliqiyit Kavamaliqiyillu  Sivumuaqatigiit  ilihautikhainik 
atuqtaghanik inniquplugit hivuliqtimut munariyakhainik aullavalliadjutikhainik 
amigaikyumiyangini kavamatkut ilihautikhainik ikayuutikhaniklu havaghaqautikhanik 
nunataaqatauhimayunut kavamatkuni havagvingni. 
 
Sivumuaqatigiit ilihautikhainik atuqtaghanik ikayuutauyut nunataqatauhimayunut havaghanut 
ilihautikhainiklu pivalliadjutikhainik iliharnikkut ayuiqhayangini aturuminaqtunik 
makpiraaqarviinik. Ilihautikhat ikayuutauqpiarniaqtut havaktit ayuiqtakhainik pittaarutikhainiklu 
ikayuutaulutik hanaiyautikhainut qulliutqiyanik havakhanut havagviuyunut Kavamanga 
Nunavut. 
 
“Ihuaqhaidjutait Ministat Katimayiit Havaariyakhanginnut ikayuutauhunguyuq turrangayunik 
hivulliutiyakhainut atani umani Sivumut Abluqta kavamatkut tuklianut ukiunganut 
pinahuaqtamingnik,” uqaqtuq Hivuliqti Taptuna. 
 
Ministat Katimayiit nutaanik imatutlu allaniklu havaariyakhanginnut: 
 
Nanngariyauyuq Monica Ell pihimainaqta pihimaya Tuklia Hivuliqtip ukuallu: 

 Ministauyuq Pivalliayuliqiyikkut Ingilrayuliqiyikkullu  

 Ministauyuq Ikkumatinut 

 Ministauyuq Munariyalik Uyarakhiurvingnut 
 
Nanngariyauyuq George Kuksuk pihimainaqta Nunavunmi Igluliqiyikyuatkut havariniaqtaitlu 
ukuat: 

 Ministauyuq  Pitquhiliqiyikkut 

 Ministauyuq Uqauhinun 

 Ministauyuq tapfumunga Havaahautikhanik 

 Ministauyuq tapfumunga  Imialuttaarunnautinit Katimajiit 

Nanngariyauyuq Paul Okalik pihimainaqta maligaliqiyikkunik havariniaqtaitlu tapfumunga 
Aihinit Nunalihimayuk, ukuningallu: 

 Ministauyuq Aaniaqtailinirmut 
 
Nanngariyauyuq Paul Quassa pihimainaqta Iliharnikkun unalu Nunavunmi Ilihaqpaallirvik 
havarilugit allaniklu havaaqaqniaqtuq: 

 Kavamatkunni Katimavingani Hivuliqtiuyuq 
 
Nanngariyauyuq Keith Peterson pihimainaqta Kiinauyaliqiyikkuni havariyakhait, 
havariyakhaitlu Imialungnik Laisiqaqtitinirmut Katimayiinut, Havaktinut Aanniqtailinirmullu 
Havalimaiqqata Nalliqtarvik, havariniaqtaitlu ukuat: 

 Ministauyuq Munariyalik Qulliq Alruyaqtuqtunik Ikumadjutiit 
  
Ministauyuq havaariyainik allanguqhimaittut: 
 
Nanngariyauyuq Johnny Mike 

 Ministauyuq Avatiliqiyikkuni 
 
Nanngariyauyuq Tom Sammurtok 

 Ministauyuq Nunalingni Kavamatkunnut Pivikhaqautitkut 
 
Nanngariyauyuq Jeannie Ugyuk 

 Ministauyuq Inuuhiliqiyikkut 

 Ministauyuq havariyaqaqtuq Aiyukhaknikmun Ik’kiklivaaliagiangani 

 Ministauyuq havariyaqaqtuq Kamayiuyuq Angillgaaqvikhaittunik 

 havariyaqaqtuq Kamayiuyuq Arnait Katimayiinik 

Uqaqvikhat:  
 
Yasmina Pepa 
Havagvaini Hivuliqti Taptuna 
867-222-0961 

